
ONOR. IMHALLEF
JOSEPH R. MICALLEF

Seduta tal-11 ta' Jannar, 2011

Citazzjoni Numru. 660/2006

Emanuel BORG u martu Louise
VS

DIRETTUR GENERALI, DIVIZJONI TAL-IKEL U L-
ATTIVITA’ VETERINARJA, illum maghruf bhala Divizjoni
ghall-Affarijiet Veterinarji u Sajd, u Direttur Generali,
Ministeru ghall-Affarijiet Rurali u I-Ambjent

[I-Qorti:

Rat ir-Rikors Mahluf imressaq fit-18 ta’ Lulju, 2006, li bih u
ghar-ragunijiet hemm imsemmija, l-atturi talbu li din il-
Qorti (@) ssib i l-imharrkin jahtu ghall-hsara kollha
mg@arrba minnhom minhabba I-ordni li huma tawhom fit-12
ta’ Gunju, 2004, biex jogtlu t-tjur kollha fir-razzett

taghhom, u dan minhabba li |-istess ordni dahhlet lill-atturi
fnefga bla bzonn u telf ta’ gligh b’effett tal-imperizja u/jew
it-traskuragni tal-istess imharrkin; (b) tilikwida d-danni
mg@arrba minhabba fdik |-imgiba; u (¢) tikkundanna lill-
imharrkin ihallsuhom is-somma hekk likwidata. Talbu
wkoll l-ispejjez;

Rat id-degriet taghha tal-21 ta’ Lulju, 2006, li bih ordnat in-
notifika lill-imharrkin u tat direttivi lill-atturi dwar it-tressiq
tal-provi min-naha taghhom;

Rat it-Twegiba Mahlufa mressga mill-imharrkin fit-30 ta’
Awissu, 2006, li biha lagghu ghall-azzjoni attrici billi jichdu
li huma naqsu li jwiddbu fil-hin lill-atturi u billi jzidu jghidu li
t-testijiet kienu ilhom isiru x-xhur gabel ma nhareg I-ordni.
Huma jghidu Ii l-atturi nfushom jahtu ghal dak li garrbu.
|zidu jghidu li dak li nstab fir-razzett tal-atturi kien jista’
jwassal ghal ordni tal-gheluq tal-istess razzett, skond id-
Direttivi u r-Regolamenti Komunitariji;

Rat in-Nota mressga mill-atturi fis-16 ta’ April, 2009, i
maghha nhemzet stqarrija mahlufa tal-attur;

Rat id-degriet taghha tal-21 ta’ Mejju, 2009, li bih hatret
lill-Avukat Maria Dolores Gauc¢i bhala Assistent
Gudizzjarju taghha biex izzomm seduti ghall-gbir tal-provi
tal-partijiet;

Rat il-verbali tas-seduti mizmuma  mill-Assistent
Gudizzjarju;

Rat id-degriet taghha tad-9 ta’ Marzu, 20107, li bih ¢ahdet
talba maghmula mill-atturi b’rikors taghhom tal-1 ta’
Marzu, 2010, biex jithallew iressqu dokumenti bi prova
taghhom, minkejja li kien inghalaqg l-istadju tal-gbir tal-
provi;

Rat id-degriet taghha tal-20 ta’ Mejju, 2010, li bih u fuq
talba tal-partijiet, awtorizzat li t-trattazzjoni tal-gheluq issir
permezz ta’ Noti ta’ Sottomissjonijiet;

! Pagg. 13 — 5 tal-process
2 Pag. 132 tal-process

Rat in-Nota ta’ Sottomissjonijiet imressga mill-atturi fl-20
ta’ Lulju, 2010%;

Rat li I-intimati naqsu li jressqu s-sottomissjonijiet
taghhom;

Rat |-atti kollha tal-kawza;

Rat li ma tressget |-ebda talba biex il-Qorti ma tghaddix
ghall-ghoti tas-sentenza,

Rat id-degriet taghha tal-5 ta’ Ottubru, 2010, li bih halliet
il-kawza ghas-sentenza,

Ikkunsidrat:

llli din hija azzjoni ghad-danni mg@arrba minhabba
decizjoni tal-amministrazzjoni pubblika. L-atturi jmexxu
razzett li fih, fost I-ohrajn, irabbu t-tjur. Jghidu li, b’ordni
moghti lilhom fit-12 ta Gunju, 2004, kellhom joqtlu ghadd
ta’ tjur minhabba |i nstab li kienu mniggsa b’kimika
antibijotika li r-regoli ma jhallux li tintuza f’bhejjem u tjur li
jkunu jitrabbew ghall-ikel tal-bniedem. Jghidu li I-ordni
nghatalhom bla twissija minn qabel u li, minhabba fih,
garrbu telf kbir u dahlu fnefqa bla bzonn. Jghidu li dan it-
telf garrbuh bi htija tal-imharrkin ghaliex naqgsu li jwettqu s-
setghat taghhom kif imiss u b’ghaqal jekk mhux ukoll bi
traskuragni. Iridu I-kumpens ghad-danni li garrbu;

llli ghal din I-azzjoni, I-imharrkin laqghu billi ¢ahdu xi htija
min-naha taghhom ghal dak li garalhom I-atturi. Huma
jghidu li t-testijiet fir-razzett tal-atturi kien ilhom ghaddejjin
fuqg medda ta’ zmien u dak li nstab ikkonferma dak li
ghalih kienu geghdin isiru t-testijiet. Jghidu li l-atturi gabu
I-hsara b’idejhom u ghalhekk m’ghandhomx jaghmlu tajjeb
ghal xi hsara li ma jahtux ghaliha huma. Fuq kollox, b’dak
li hare§ mit-testijiet imsemmija, kien jaghti jedd lill-

% Pagg. 135 — 9 tal-process

awtorita’ pubblika biex tordna I|-gerda tat-tjur bis-sahha
tar-regolamenti Komunitarji;

llli I-fatti li johorgu mill-atti tal-kawza juru li l-attur izomm
razzett fHaz-Zebbug, Malta, bil-permess moghti mill-
awtorita’ veterinarja kompetenti bin-numru PBM-042 sa
minn bejn wiehed u iehor 1-1986". Il-permess jahseb
ghat-trobbija f'kull waqt wiehed ta’ mhux aktar minn erbat
elef (4,000) fellus ghall-gatla®;

lIli xi zmien fil-bidu tal-2002, kien instab li wara qatla ta’
tigieg f'biccerija privata, il-laham ta’ xi whud minnhom kien
imnigges b’kimika. Irrizulta li dawk it-tajr kienu trabbew fir-
razzett tal-atturi® F'Mejju tal-2002, rapprezentanti tad-
dipartiment hadu kampjuni tal-ilma li bih I-attur kien jisqi t-
tjur, tal-ghalf li jintemghu u wkoll ta’ ghadd zghir ta’ flieles
biex jaghmlu accertamenti fughom. Dan il-process
tennewh fMejju tal-2003 u fApril tal-2004". Ir-rizultati li
gew wara l-analizi li saret urew li I-ilma tar-razzett kien
tnigges b’kimika antibijotika u anti-batterika — furazolidone
— li, b’sehfh minn Awissu tal-1999%, |-awtoritajiet sanitarji
fMalta ma hallewhiex tintuza aktar fejn tidhol it-trobbija ta’
tjur u bhejjem bil-ghan li I-laham taghhom jittiekel mill-
bniedem.  F’April tal-2004, I-veterinarja dipartimentali
ordnat li jsir stharrig fir-razzett tal-atturi®;

llli fGunju tal-2004, fuq ordni tal-veterinarju tal-Gvern'®, I-
atturi hadu ghall-gatla tlitt elef u mitejn (3,200) tigiega
msemmna ghand biccier privat':.  Dan I-ghadd kien
jaghmel minn hamest elef (5,000) fellus li huma kienu
xtraw fMarzu ta’ gabel*®. F’dak ix-xahar l-atturi nzammew
milli jergghu jrabbu izjed tajr ghall-gatla. 1zda x-xahar ta’
wara nghataw il-permess li jzommu mat-tuzzana tigieg u
jrabbuhom billi jisquhom minn sistema differenti minn dak
li kien jithaddem gabel™;

* Xhieda tieghu 3.11.2009, fpag. 77 tal-process

® Dok “JB”, fpag. 76 tal-process

® Xhieda ta’ Frans Farrugia 21.10.2009, fpag. 63 tal-process

’ Xhieda ta’ Dr. Ruth Camilleri 6.7.2009, fpagg. 47 — 8 tal-process

® Dok “JB1”, fpag. 75 tal-process

° Xhieda ta’ Dr. Angele Casha 6.7.2009, f'pag. 41 tal-process

10 Xhieda ta’ Gracelene Cilia 16.12.2009, fpag. 106 tal-process

" Dok “EB’, fpag. 22 tal-process

2 Dok “EB”, fpag. 27 tal-process

13 Xhieda tal-attur fil-kontro-ezami 3.11.2009, fpagg. 85 — 6 tal-process

[lli wara li I-atturi bidlu s-sistema tal-ilma li jservi biex bih
kienu jisqu t-tjur, rega’ nghata I-permess li tibda t-trobbija
taghhom fir-razzett, wara li ma bagax jinsab izjed tniggis
bil-kimika ipprojbita'®. Ghall-bidu ma kienx irabbi dags
kemm kien irabbi meta twaqqaf, ghaliex sadattant il-
biccier kien beda jixtri t-tigieg minghand rahhala ohrajn, u
lahget qalbet is-sena sakemm I-atturi regghu bdew jghollu
I-ghadd ta’ tajr imrobbi ghal-livelli ta’ qabel;

llli I-kawza nfethet f'Lulju tal-2006;

lIli bhal ma jigri fkull kawza msejsa fuq |-allegazzjoni tad-
danni mg@arrba minhabba I|-ghamil ta’ haddiehor, ma
jongosx li I-konsiderazzjonijiet ta’ natura legali jduru mal-
kwestjoni tal-ghamla ta’ mgiba li tkun nisslet dak id-dannu,
u min irid iwiegeb ghal imgiba bhal dik. F'dan il-kaz, I-
iIment tal-atturi dwar I-imgiba li kkawzatiklhom id-danni
huwa minnhom stess imfisser fdan il-kliem fin-Nota ta’
Sottomissjonijiet taghhom: “I-kwistjoni kollha tirrivolvi dwar
l-inadegwatezza tal-metodu uzat mid-dipartiment biex
jaffronta sitwazzjoni bhal din u, jekk ghall-grazzja tal-
argument kellhom ragun, illi jiehdu azzjoni immedjata u illi
tirriduci d-danni lil min ikun vittma ta’ c¢irkostanzi bhal

dawn”*®;

lIli kif inghad bosta drabi, huwa princ¢ipju stabilit li kull
persuna twiegeb ghall-hsara li tigri bi htijietha'®, u li jitgies
fi htija kull min, fghamilu, ma juzax il-prudenza, ghaqgal u
hsieb ta’ missier tajjeb tal-familja’’. B'mod partikolari, kull
min, bil-hsieb jew minghajr hsieb li jaghmel hsara, ghax
ikun irid jew b’nuqgas ta’ ghaqal, ta’ prudenza jew ta’
hsieb, jaghmel jew jonqos li jaghmel xi haga li biha jikser
xi dmir impost mil-ligi, huwa obbligat li jaghmel tajjeb
ghall-hsara li tigri minhabba fhekk'®. Madankollu, hsara li
ssehh b’accident jew b’forza magguri jbatiha dak li fuq
hwejgu tigri I-hsara, sakemm il-ligi ma tghidx mod iehor'®;

4 Xhieda ta’ Moira Pace 6.7.2009, fpag. 45 tal-process
!5 Pag. 139 tal-process

16 Art. 1031 tal-Kap 16

7 Art. 1032(1) tal-Kap 16

'8 Art. 1033 tal-Kap 16

9 Art. 1029 tal-Kap 16

llli bil-frazi “dmir impost mil-ligi” wiehed ghandu jifhem kull
ghamla ta’ ksur jew trasgressjoni ta’ xi dover li I-ligi
tgieghed fuq persuna partikolari fxi ¢irkostanza
partikolari?®, u dan taht il-massima qui non facit quod
facere debet videtur facere adversus ea quae non fecit.
Bilkemm ghandu ghalfejn jinghad li b’ligi hawn wiehed ma
jithimx biss il-ligi Civili, imma wkoll kull att legislativ li
ghandu s-sahha ta’ ligi;

llli fil-kaz fejn persuna tallega li tkun garrbet hsara
minhabba I-ghamil jew |-omissjoni tal-parti |-ohra, jehtieg li
min jallega li garrab dannu jipprova kemm Il-att jew I-
omissjoni tal-persuna mixlija bir-responsabbilta’ ta’ dak I-
ghamil jew ta’ dik I-omissjoni, u kif ukoll li d-danni mgarrba
huma I-effett konsekwenzjali ta’ dak I-ghamil jew ta’ dik I-
omissjoni**.  Fil-kaz tal-lum, fir-rigward tal-kwestjoni tar-
responsabbilta’ huwa mehtieg li jintwera li I-atturi darrbu I-
hsarat li minnhom jilmintaw u kif ukoll jehtieg li jintwera li
dik il-hsara kienet htija ta’ I-imharrkin;

llli I-lment ewlieni tal-atturi jidher Ii jikkonsisti fil-fatt li ghal
tul ta’ Zzmien inzammew fid-dlam dwar dak li kien gieghed
jigri.  B’'mod partikolari, huma jilmintaw mill-fatt li I-
imharrkin tnikkru u ma mxewx bl-ghaqgal mistenni, meta
hallew jitwal iz-zmien bejn meta ttiendu |-kampjuni mir-
razzett taghhom u meta gharrfuhom x’kienu r-rizultati.
Jilmintaw ukoll mill-fatt li gatt ma nghataw taghrif ta’ x’kien
gieghed jigri sewwasew. Fin-Nota ta’ Sottomissjonijiet
taghhom??, I-atturi jfissru li t-traskuragni li jixlu lill-imharrkin
biha ma jifhmuhiex bhala dik fejn persuna ma jimpurtaha
minn xejn, imma dik fejn “juri mac-cittadin illi I-problemi
m’humiex urdenti meta fil-fatt ikunu, jew l-istrutturi illi jkun
hemm ikunu ged igibu dewmien esagerat’;

lli mid-dokumenti mressqga®®, jirrizulta li I-ewwel kampjun
ittiehed fMejju tal-2002, minn tigieg maqtul fil-biccerija
wara li kien imrobbi fir-razzett tal-atturi. Dan kien jaghmel

2 App Civ. 30.6.1997 fil-kawza fl-ismijiet Micallef vs Bondin (Kollez. Vol:
LXXXLii.582)

2 App. Civ. Inf. 23.6.2004 fil-kawza fl-ismijiet Govanni Vella et vs Michael Cilia

2 Ara pag. 136 — 7 tal-process

% Dok “MP”, fpagg. 53 — 5 tal-process

parti minn ghadd ta’ kampjuni li ngabru fil-qafas tal-pjan
nazzjonali ta’ monitoragg imsejjah National Residues
Plan. Dawn il-kampjuni ntbaghtu barra minn Malta (izda
d-data ma tirrizultax) flaboratorju akkreditat fl-Irlanda ta’
Fuq. Ir-rizultat mil-laboratorju ta’ barra ntbaghat lid-
dipartiment lejn l-ahhar ta’ Marzu tal-2003. It-tieni
kampjun ittiehed f'Mejju tal-2003, u ntbaghat flaboratorju
fl-ltalja (fimkien ma’ kampjuni ohrajn li ngabru minn
irziezet ohrajn) fOttubru tal-2003%*. Il-laboratorju barrani
baghat parti mir-rizultat (dwar il-kampjun tal-ghalf) b’e-mail
fi Frar 2004 (id-dokument igib id-data tal-31 ta’ Ottubru,
2003) u t-tieni parti (dik dwar il-kampjun tal-laham tat-tjur)
fMarzu tal-2004. It-tielet kampjun ittiened f'Ottubru tal-
2003 u ntbaghat lill-istess laboratorju fl-Italja. Ir-rizultat
intbaghat lid-dipartiment fMalta fMarzu tal-2004. Zewg
kampjuni ohrajn ittiendu fApril tal-2004, intbaghtu lil-
laboratorju fl-irlanda ta’ Fug u dan baghat ir-rizultat
fMejju. Dwar tliet kampjuni ohrajn mehuda fAwissu tal-
2004, Marzu tal-2005 u Lulju tal-2006 (mibghut barra
f'Settembru tal-2006), u mibghuta lil laboratorji fl-ltalja, r-
Renju Unit u I-Italja rispettivament — u li fihom ma nstabet
l-ebda trac¢c¢a ta’ tingis kimiku — ntbaghtu lura fOttubru,
2004, Dicembru tal-2005 u Ottubru tal-2006
rispettivament;

llli fil-fehma tal-Qorti il-passi mehuda matul ix-xhur bejn
Mejju tal-2003 u Mejju tas-sena ta’ wara kienu kollha
passi mehtiega li riedu jintaghmlu minhabba t-tingis i
irrizulta minn kull kampjun li ntbaghat mir-razzett tal-atturi.
Intwera li z-zmien li ttiehed bejn meta ngabru I-kampjuni u
meta |-laboratorji barranin akkreditati baghtu lura r-rizultati
kien wiehed mistenni ghall-ghamla ta’ analizi li kellha ssir
fuq il-kampjuni mibghuta. Jirrizulta li, biex ma jkunx
hemm dewmien, fejnj wiehed mil-laboratorji kellu hsara
fmakna li tanalizza I-kampjuni, l-awtoritajiet Maltin baghtu
I-kampjuni lil laboratorju akkreditat iehor. Sadattant I-atturi
ma twaqqfux milli jkomplu jrabbu u jibaghtu ghall-gatla
trobbijiet ohrajn ta’ tigieg. Kien biss dwar it-trobbija li
lahget fil-bidu ta’ Gunju tal-2004, li l-imharrkin taw direttiva

24 Xhieda ta’ Dr. Angele Casha 20.1.2010, fpag. 115 tal-process

li din tingatel u tingered ghaliex ma Kkinitx tajba biex
tittiekel mill-bnedmin minhabba t-tingis kimiku?>;

[lli minn dan kollu, I-Qorti ma tara xejn li jista’ jwassalha
biex issib li I-imgiba tal-imharrkin kienet wahda traskurata
jew negligenti, kif iridu I-atturi. Il-passi mehuda mill-
imharrkin, ghall-kuntrarju, jidher li kienu megjusa u ma
ttiehdet qatt xi decizjoni b’nofs kedda jew minghajr ma
kien hemm raguni tajpa ghaliha. Juru li l-imharrkin
sahansitra hallew lill-atturi jergghu jrabbu t-tjur fir-razzett
taghhom sa minn zmien qgabel kien wasal |-ahhar rizultat
definittiv tal-analisi li saret barra. Ghall-Qorti, dan juri
wkoll li ma jistax jinghad Ili I-imharrkin tnikkru fl-
accertamenti taghhom jew mxew bi traskuragni, meta
wiehed iqis li fin-nofs kien hemm acc¢ertamenti li jolqtu s-
sahha tal-konsumaturi u tas-sahha tal-pubbliku. Kien biss
meta ma kien ghad fadal aktar dubju tal-prezenza ta’
kimika projbita fil-kampjuni tat-tajr mehud mir-razzett tal-
atturi li I-imharrkin hadu d-decizjoni li jzommu li ssir aktar
trobbija sakemm I-affarijiet jissewwew;

lIli huwa principju accettat li biex tinstab htija ta’ omissjoni
fawtorita’ pubblika jrid jintwera li I-grajja li minnha jitnisslu
d-danni trid tkun wahda li kienet prevedibbli u li setghet,
b’ghaqal u b'diligenza ordinarja preventiva, tevita dik il-
hsara®®;

i fdan il-gafas, I-atturi jganglu I-kwestjoni jekk
dipartiment governattiv imissux ikun attrezzat biex
ac¢ertamenti jaghmilhom f'laboratorju tieghu minflok ikollu
joqghod jibghat kampjuni ghal analizi flaboratorji barra
minn Malta. Dan jghiduh biex isahhu I-fehma taghhom i I-
imharrkin naqgsu li jzommu rwiehhom fgaghda |i jistghu
jaqdu lic-¢ittadin bl-izjed mod imhaffef u effi¢jenti. Dan I-
argument tal-atturi m’huwiex nieges minn certu siwi, izda
ma jibdilx il-fehma li I-Qorti kellha s’issa li I-imharrkin ma
naqgsux milli jwettqu dmirijiethom. Kien fatt oggettiv i
fMalta, fdak iz-zmien tal-kaz, ma kienx hawn laboratorji
mghammra bizzejjed biex ikunu jistghu janalizzaw il-

% Xhieda ta’ Dr. Angele Casha 20.1.2010, fpagg. 115 -6 tal-process
% App. Inf. 19.5.2004 fil-kawza fl-ismijiet Alfred Delia vs Segretarju Permanenti u
Direttur Dipartiment tat-Toroq et

kampjuni migbura. Kien ikun nugqgas tal-imharrkin kieku I-
kampjuni baghtuhom fxi laboratorju mhux attrezzat,
sempli¢ement biex ihaffu. Kien ikun nugqas ukoll kieku,
minhabba li fMalta ma kienx hawn laboratorji hekk
mghammra, nagsu li jibghatu I-kampjuni barra minn Malta
u jaghlqu ghajnejhom ghal dak li irrizulta. Wiehed ma jridx
iwarrab minn quddiem ghajnejh illi I-imharrkin kellhom
ukoll dmir ewlieni lejn il-massa ta’ ¢ittadini konsumaturi li
riedu jieklu mil-laham imrobbi fl-irziezet fMalta dagskemm
kellhom obbligi lejn cittadini bhall-atturi li jipproducu dak il-
laham:;

lIli fost argumenti ohrajn li jressaq I-attur jissemma li kollox
kien jista’ jinstab tarf tieghu li kieku, nghata hjiel minn
gabel mill-imharrkin dwar il-kawza tat-tniggis u, b’nefqa
zghira, kien seta’ jibdel is-sistema li biha kien jisqi t-tjur.
Huwa jghid li dan dam ma sar ghaliex I-imharrkin tnikkru u
damu ma qgalulu mnejn kien gej I-ghawg. [I-Qorti gajla
tagbel mal-attur f'dan ir-rigward: mill-ghamla ta’ testijiet li
saru ghal tliet darbiet fir-razzett bejn 1-2002 u [-2004, kien
jidher li x-xamma kienet li t-tniggis kien gej mis-sistema
mhaddem mil-atturi fuq it-tjur li kienu geghdin jitrabbew.
Ma tressqget |-ebda prova Ii turi li I-imharrkin, jew min
minnhom, zammew lill-attur milli jiehu kull pass li deherlu
xieraq biex huwa wkoll isib tarf tal-problema. Ghall-
kuntrarju, tressqget xhieda®’ |i turi li I-persuni dipartimentali
li marru jigbru kampjuni t-tieni darba mir-razzett tal-atturi
kienu wissewhom b’dak li kien qgieghed jirrizulta mill-
analizi li saret fil-laboratorji barranin. Kien wara dik it-
twissija li l-atturi bidlu s-sistema u t-tankijiet u dan kien
gabel ma nfethet il-kawza,;

[lli, minbarra dan, tressget prova xjentifika wkoll li turi Ii I-
kimika projbita furalidizone li nsabu trac¢i taghha fil-laham
tat-tjur imrobbijin fir-razzett tal-atturi kienet wahda li ma
ddubx fl-ilma (jigifieri mhix soluble) u li wkoll meta kienet
ghadha mhux kontra I-ligi li tintuza, kien mehtieg i
tinghata biss bis-sahha ta’ ricetta mahruga minn tabib
veterinarju, u mhux tinxtara mir-rahhal minn hanut
bhallikieku gieghed jikseb prodott iehor b’xiri*®. Minbarra

" Xhieda ta’ Frans Farrugia 21.10.2009, fpag. 72 tal-process
% Xhieda ta’ Dr. Angele Casha 20.1.2010, f'pag. 114 tal-process

dan, il-furalidizone ma kienx jirrezisti ghad-dawl tax-xemx
u kien jaqta’ fqgasir zmien meta jintwera d-dawl tax-
xemx®. Ghall-Qorti, dawn il-fatti fundamentali jmieru I-
allegazzjoni tal-atturi li I-ahhar li wzaw il-kimika kien lejn I-
ahhar tas-snin disghin. Dan jinghad ghaliex it-tracc¢i ta’
tingis li nstabu kienu fil-kampjuni tal-laham — muskoli u
fwied — u mhux fl-ilma jew fl-ghalf li kien jintuza;

[lli I-atturi ma ressqu |-ebda allegazzjoni li t-tingis kimiku
tat-tjur imrobijin minnhom sehh b’xi ghamil jew omissjoni
tal-imharrkin jew xi nies imgabbdin minnhom. Anqas u
anqas urew b’xi prova li dan kien il-kaz. F’gaghda bhal
dik, fejn ir-rahhal huwa mghobbi bir-responsabbilta’ li jara
li I-bhejjem jew tjur li gieghed irabbi jkunu mehlusa minn
kull mard jew tingis, qajla jista’ jinghad Ii dik ir-
responsabbilta’ tista’ tintefa’ fuq I-imharrkin kif gieb u
lahaq semplicement ghaliex dawn ikunu wettqu jew
ordnaw |i ssir sensiela ta’ stharrig biex isibu tarf mnejn
kien gej tali tniggis. Li huwa cert hu li s-setgha i I-
imharrkin jordnaw testijiet u a¢¢ertamenti f'¢irkostanzi bhal
dawk li graw fir-razzett tal-atturi hija dmir li I-imharrkin iridu
jwettqu fir-responsabbilta’ taghhom |i jharsu sahhet il-
pubbliku;

lli, minbarra dan, irid jinghad ukoll li, fi kwestjonijiet
marbuta ma’ dannu kolpuz, huwa d-dmir tal-parti mgarrba
li taghmel hilitha biex tnaqgas |-impatt tal-effetti tal-ghamil
li minnu tilminta®. Irrizulta mill-provi li, mat-tieni Zjara li
saret lir-razzett mill-ispetturi dipartimentali, l-attur kien
imwissi i t-tniggis kien rega’ rrizulta u li dan ma kienx gej
mill-ghalf li kien gieghed jaghti lit-tjur (kif stgarr huwa
nnifsu meta mstogsi minnhom). Dan kien iwassal minn
tal-anqas ghad-dmir |li gabel ma jerga’ jixtri flieles ohra
biex irabbi gatgha ohra, ja¢certa ruhu li jkun qata’ ghal
kollox kull ghajn ta’ suspett mnejn kien gej I-istess tniggis.
Mill-provi rrizulta li, meta l-atturi bidlu s-sistema tal-ilma |i
jisgi t-tjur, ma kien ghad fadal |-ebda tingis. Bilkemm
ghandu ghalfejn jinghad li I-imharrkin ma kienu bl-ebda
mod marbuta i jibdlu s-sistema mnigges tal-ilma tar-

razzett tal-atturi. Dak kien obbligu li jaga’ fuq I-atturi bhala
n-nies li kienu jhaddmu r-razzett;

lIli ghalhekk, |-Qorti ssib li ma ntweriex fi grad tajjeb
bizzejjed bi provi xierqa li dak li gara lill-atturi kienu jahtu
ghalih I-imharrkin b’xi nuqqgas jew traskuragni sanzjonati
mil-ligi. Minhabba fhekk, m’hijiex sejra tilga’ I-ewwel talba
attrici  billi ma ngabux ragunijiet tajba bizzejjed biex
isostnuha;

llli ladarba I-Qorti waslet ghall-fehma li ma sar xejn min-
naha tal-imharrkin li bih jista’ jinghad li huma jahtu ghall-
hsarat li garrbu l-atturi, ma hemmx ghalfejn li [-Qorti
tistharreg u tidhol fezami tad-danni pretizi mill-atturi. Dan
l-ezercCizzju  kien  jiddependi  mill-kwestjoni  tar-
responsabbilta’, u ladarba I-imharrkin ma nstabux hatja ta’
xi nuggas bi traskuragni jew mod iehor, ma jkun hemm I-
ebda siwi li ssir likwidazzjoni ta’ danni u wisg angas il-
kundanna tal-hlas tal-istess danni;

lIli ghalhekk, lanqas it-tieni u t-tielet talbiet attrici m’huma
sejrin jintlaqghu;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tichad l-ewwel talba attri¢i billi mill-provi mressqa ma
ssibx li I-imharrkin jahtu ghall-hsara mgarrba mill-atturi, u
billi ma ntweriex li I-istess imharrkin nagsu bi traskuragni u
jew b’xi mod iehor;

Tichad it-talbiet |-ohrajn  attrici billi huma
konsegwenzjali ghall-ewwel talba; u

Tilga’ |-e¢¢cezzjonijiet tal-imharrkin, bl-ispejjez kontra |-
atturi.

